Në bazë të nenit 4 dhe 8 të Ligjit mbi veprimtaritë komunale  (“Fleta zyrtare e MZ”, nr.055/16, 074/16, 02/18), nenit 47 dhe 155 të Ligjit mbi ujërat (“Fleta zyrtare e Republikës së Malit të Zi”, nr. 027/07, Fleta zyrtare e Malit të Zi nr. 073/10, 032/11, 047/11, 048/15, 052/16, 055/16, 002/17, 080/17 dhe 084/18)  neni 27 paragrafi 1 pika 9 dhe nenit 38 paragrafi 1 pika 2 të Ligjit mbi vetëqeverisjen lokale (“ Fl. Zyrtare e MZ”, nr. 02/18, 34/19)  dhe nenit 24 paragrafi 1 pika 9 të Statutit  të Komunës  të Tuzit (“Fleta zyrtare e MZ-dispozitat komunale”, nr. 24/19), Kuvendi i komunës së Tuzit, në seancën e mbajtur më 18.07.2019 ka sjellë:

VENDIM

mbi furnizimin me ujë në zonat rurale dhe në vendbanimet e tjera në territorin 
e Komunës së Tuzit  
I DISPOZITAT THEMELORE

Neni 1

Me këtë vendim rregullohet mënyra e ndërtimit të ujësjellësve rural dhe  lokal, çezmave publike, bunarëve publik, saranxhave të ujit, kanaleve rurale në territorin e Komunës së Tuzit (në tekstin e mëtejmë: objektet ujore(dhe shfrytëzimi i tyre, menaxhimi, mirëmbajtja dhe mbrojtja.
Neni 2

Furnizimi me ujë të pijshëm dhe për nevojat e tjera në vendet rurale dhe në vendbanimet e tjera bëhet me ndërtimin e objekteve të përshtatshme ujore dhe sistemeve për furnizim me ujë dhe me dërgim të boteve të ujit.
Neni 3

Me ujësjellës rural në kuptim të këtij vendimi , nënkuptohet sistemi për furnizim me ujë për pirje të vendbanimit rural dhe pjesës së sajë.

Neni 4

Me ujësjellës lokal në kuptim të këtij vendimi , nënkuptohet ujësjellësi brenda vendbanimit ose jashtë i cili shërben për furnizim me ujë të një apo më shumë objekteve të banimit ose afariste.
Neni 5

Çezma publike është objekt ujor për furnizim me ujë të dy apo më shumë amvisërive, i cili ka pajisjen për mbylljen e ujit, lugun e betonuar dhe kanalin kullues me gropën septike për ujë.

Neni 6

Bunari publik është objekt i hapur i muruar për furnizim me ujë nga ujrat nëntokësore të një apo më shumë amvisërive.

Saranxha është objekt ujorë i cili shërben për mbledhjen e ujit për pirje dhe për nevoja të tjera të një apo më shumë amvisërive.
Neni 7

Kanalet rurale janë kanale ( tokësor, i betonuar, i murosur, tubor dhe ngjashëm) i cili shërben për vaditje me anë të shfrytëzimit të gravitacionit të truallit bujqësor të një apo më shumë amvisërive.
II NDERTIMI I OBJEKTEVE UJORE

Neni 8

Ndërtimi i ujësjellësve rural dhe lokal, si dhe objekteve ujore, kryhet sipas programit me të cilin sigurohet avancimi i furnizimit me ujë të zonave rurale dhe vendbanimeve të tjera në territorin e Komunës së Tuzit.

Ndërtimi i objekteve ujore mund të miratohet edhe për personat juridik, ndërmarrësit, grupet e qytetarëve ose individëve të interesuar (në tekstin e mëtejmë: investitorëve), nëse i njëjtë shërben për furnizimin me ujë të një apo më shumë përdoruesve, e furnizimi me ujë i tyre nuk mund të rregullohet në mënyrë ekonomike dhe racionale.

Neni 9

Mjetet për ndërtimin, mirëmbajtjen investuese dhe rrjellëse të objekteve ujore nga neni 8 paragrafi 1 i këtij vendimi sigurohen nga buxheti i komunës së Tuzit, kompensime për ujin e shpenzuar, kompensime për kyçje në rrjetin e ujësjellësit dhe pjesëmarrjen e qytetarëve. 


Neni 10
Ndërtimi dhe rikonstruktimi i ujësjellësve rural dhe lokal  bëhet bashkërisht me përcaktimin paraprak të kushteve ujore dhe dhënies së pëlqimit ujorë nga ana e organit të administratës së Komunës së Tuzit kompetent për punët e lëshimit të akteve ujore. 

Shpenzimet e procedurës për dhënien e akteve ujore i paguan dorëzuesi i kërkesës.

Neni 11

Gjatë përcaktimit të kushteve ujore për ndërtimin e objekteve ujore nga neni 10 i këtij vendimi, është e nevojshme të fitohet mendimi i komunës së Tuzit ose i bashkësisë lokale për objektet të cilat ndërtohen në territorin e tyre, përderisa kërkesën e dorëzon personi juridik, ndërmarrësi, grupi i qytetarëve ose individi i interesuar. 

Neni 12
Mendimi nga neni 11 i këtij vendimi, duhet të përmbajë të dhëna që kanë të bëjnë me: nëse dorëzuesi i kërkesës ka mundësi që në ndonjë mënyrë tjetër, më racionale dhe më ekonomike të zgjidhë çështjen e furnizimit me ujë, për cilat qëllime shfrytëzon të mirat ujore, si dhe nëse ka subjekte tjera të interesuara për vërtetimin e kushteve ujore për ndërtimin e objektit ujor për nevojat e furnizimit me ujë nga e njëjta e mirë ujore.
Neni 13
Gjatë ndërtimit ose rikonstruktimit të ujësjellësve rural dhe lokal, investitori është i obliguar të sigurojë mbikëqyrje profesionale të përhershme të cilin e kryen ndërmarrja për kryerjen e veprimtarive ujore, ose organizata e cila është e regjistruar në regjistrin gjyqësorë për kryerjen e punëve të mbikëqyrjes, gjegjësisht hartimin e dokumentacionit teknik për atë lloj të objekteve. 

Neni 14

Në ujëmbledhësin, gjegjësisht në rezervuarin e ujësjellësit rural ose lokal duhet të lihet çezma me lug të betonuar për përdorim publik dhe së paku 20%  të dhënies së minimumit biologjik të burimit. 

Objekti ujor nga paragrafi 1 i këtij neni duhet të ketë pajisjen për matjen e sasisë së shpenzuar të ujit nga kullimet e zonave ujëmbledhëse,gjegjësisht në secilin kullim nga rezervari.


Neni 15
Përdoruesit e ujësjellësit rurale dhe lokal, të çezmes publike dhe bunarit publik janë të obliguar të ndërtojnë kanalet kulluese dhe gropat septike nëse nuk ekziston kanalizimi publik, me qëllim të mbledhjes së ujërave të mbetura.
Neni 16
Pronari gjegjësisht përdoruesi i truallit është i obliguar ti lejojë investuesit të ujësjellësit rural dhe lokal që përmes pronës së tij të kryejë punime në pajtueshmëri  me marrëveshjen ujore, nëse nuk ekziston zgjedhje teknike ekonomike gjithëpërfshirëse. 
Nëse palët e interesuara nga paragrafi 1 i këtij neni nuk arrijnë marrëveshje shumën e kompensimit për truallin e nxënë vendimin mbi këtë e sjellë organi kompetent.
Neni 17
Para fillimit të përdorimit të ujësjellësit të ri apo të rikonstruktuar rural apo lokal, investitori është i obliguar të pajiset me leje ujore. 

Lejen ujore e lëshon organi i administratës së Komunës së Tuzit i cili ka lëshuar marrëveshjen ujore, e në bazë të raportit të personit profesional komisionit ose të organizatës profesionale ose shkencore e cila në varësi nga përputhshmëria e rastit përcaktohet nga ai organ. 

Objektet ujore nga paragrafi 1 i këtij neni do të vihen në funksion pas dhënies së lejes ujore. 

Leja ujore lëshohet në kohë të caktuar, e më së shumti në 10 vite.
III MENAXHIMI MIRËMBAJTJA DHE MBROJTJA E OBJEKTEVE UJORE

Neni 18

Menaxhimi dhe mirëmbajtja e objekteve ujore nga neni 8 paragrafi 1 i këtij vendimi dhe punët e furnizimit me ujë i kryen shoqëria afariste e cila është e regjistruar për kryerjen e punëve të furnizimit me ujë dhe e cila i plotëson kushtet  në pikëpamje tekniko-teknologjike të pajisjeve dhe aftësisë organizuese dhe kadrovike.
Mirëmbajtja e objekteve ujore nga paragrafi më lartë mund ti besohet ndërmarrësit, me vendim të posaçëm të Kuvendit të Komunës së Tuzit. 

Menaxhimi dhe mirëmbajtja e objekteve ujore nga neni 8 paragrafi 2 i këtij vendimi, e kryejnë investitorët e atij objekti ujorë.
Neni 19
Me menaxhim të objekteve ujore nënkuptohet veçanërisht: mbajtja e evidencës mbi objektet ujore, mbikëqyrja në pikëpamjen e shfrytëzimit racional të sasive ujore që janë në dispozicion, pagesa e shërbimeve për ujin e shpenzuar nga konsumatorëve, pagesa e shpenzimeve të mjeteve dhe mirëmbajtjes së objekteve ujore, kontrolli i gjendjes shfrytëzuese dhe mirëmbajtjes së objekteve ujore.
Neni 20
Me mirëmbajtje të objekteve ujore nënkuptohet mirëmbajtja e të njëjtave në gjendje të rregullt në kuptimin teknik të pajisjeve dhe rrjetit të ujësjellësit, përfshirë edhe instrumentin matës të konsumatorit, si dhe sigurimin e rregullsisë higjienike të ujit në pajtim me aktet ligjore dhe nën ligjore të kësaj fushe.


Neni 21
Shpenzimet e mirëmbajtjes së instalimeve dhe pajisjeve e ujësjellësit nga lidhja në rrjetin e ujësjellësit, i kryen shfrytëzuesi i lidhjes, i cili është i obliguar që të kujdeset mbi rregullsinë e atyre instalimeve dhe pajisjeve.
Neni 22

Konsumatori i lidhjes është i obliguar që të gjitha prishjet në instalime dhe pajisje nga neni 21 i këtij vendimi, ti eliminojë në afat sa më të shkurtë e më së largu në afat prej 2 orësh prej momentit të konstatimit të prishjes.
Mbi prishjet në lidhje konsumatori është i obliguar që menjëherë të lajmërojë subjektin të cili i janë besuar punët e menaxhimit dhe mirëmbajtjes së objektit ujor.
Neni 23

Subjekti nga neni 18 i këtij vendimi të cilit i janë besuar punët e menaxhimit, mirëmbajtjes dhe mbrojtjes së objekteve ujore është i obliguar që të ndërmarrë dhe realizojë masat e nevojshme me qëllim të mbrojtjes së burimit për furnizim me ujë, rrjetit të ujësjellësit, pajisjeve dhe instalimeve në rrjetin e ujësjellësit deri tek instrumenti matës i konsumatorit përfshirë dhe instrumentin matës në pajtim me Ligjin mbi ujërat, këtë vendim dhe dispozitave të tjera me të cilat janë të rregulluara këto çështje.
Neni 24
Subjektit të cili i janë besuar punët e menaxhimit, mirëmbajtjes dhe mbrojtjes së ujësjellësve rural dhe lokal, si dhe konsumatorëve u ndalohet të kryejnë punë të mbindërtimit dhe rikonstruktimit në të njëjtat pa marrjen paraprake të lejes ujore nga organi i administratës së Komunës së Tuzit kompetent për lëshimin e akteve ujore.
Neni 25
  
Personave të paautorizuar u ndalohet të bëjnë hapjen dhe mbylljen e armaturave, instalimeve, hidrantëve dhe pajisjeve të tjera në ujësjellësin rural dhe lokal, në rezervarët dhe kaptazhat, në përjashtim të rasteve kur kjo është e domosdoshme me qëllim të parandalimit të dëmit me përmasa më të mëdha ( çarjes së tubave dhe ngjashëm).
Neni 26
Është i ndaluar shfrytëzimi i ujit nga ujësjellësit rural dhe lokale për qëllimeve jashtë atyre që janë të përcaktuara me lejen ujore.
Neni 27

Është e ndaluar ndërmarrja e çfarëdo punimesh dhe aktivitetesh në afërsi të ujësjellësve rural dhe lokal përmes të cilave do të prishej shfrytëzimi ujor nga të njëjtat, dhe i cili është i paraparë me lejen ujore për këto objekte ujore.
Neni 28
Është e ndaluar që në zonat e mbrojtjes sanitare të ujësjellësve rural dhe lokal të bëhet larja e rrobave, larjes, dhënies së ujit të kafshëve, larjes së automjeteve dhe veprimeve të ngjashme që do të mund të ndikonin në dëmtimin e instalimeve dhe pajisjeve, si dhe në rregullsinë sanitare të ujit për pirje.
Neni 29

Nëse punët për mirëmbajtjen e ujësjellësve rural dhe lokal dhe rrjetit të ujësjellësit kërkojnë pajisje me ujë  më gjatë se 4 orë, subjekti të cilit i janë besuar punët e menaxhimit dhe mirëmbajtjes së këtyre objekteve ka për obligim që mbi pezullimin e furnizimit me ujë të lajmërojë mjetit për informim dhe në mënyrë tjetër të  përshtatshme 24 orëve para pezullimit të furnizimit me ujë. 

Obligimi nga paragrafi më lartë nuk ka të bëjë me rastet kur flitet për intervenimet urgjente. 
Neni 30

Kur përgjatë thatësirës, prishjeve më të gjata teknike ose arsyeve të tjera, vjen deri tek pakësimi ose ndërprerja e ujit të nevojshëm normalë të konsumatorëve subjekti i cili menaxhon me objektet ujore mund të sjellë vendim mbi kufizimin e shfrytëzimit me ujë, gjegjësisht mbi shfrytëzimin e ujit ekskluzivisht për nevoja të caktuara (pire, nevoja sanitare dhe për bagëti) duke bërë kujdes për rezervat e ujit në raste zjarri.
Mbi vendimin nga paragrafi më lartë si dhe mbi kushtet e shfrytëzimit të ujit dhe kohëzgjatjes se kufizimit, subjekti nga paragrafi 1 i këtij neni do të njoftojë konsumatorët përmes mjeteve të informimit publik ose në mënyrë tjetër të përshtatshme,  më së paku 48 orë para hyrjes në fuqi të atij vendimi. 
Neni 31

Nga rrjeti i ujësjellësit rural dhe lokal do të jetë përkohësisht i shkëputur konsumatori:
- i cili lidhet në rrjetin e ujësjellësit pa pëlqimin e subjektit të cilit i janë besuar punët e menaxhimit dhe mirëmbajtjes;
- kur në afatet e parapara edhe kundrejt dorëzimit të faturave nuk paguan kompensimin për ujin e shpenzuar;
- kur konsumatori pamundëson për çfarëdo lloj arsye leximin e gjendjes në ujëmatës më gjatë se 2 muaj;
- i cili nuk kryen riparimin e instalimeve dhe pajisjeve të cilat janë të obliguar ti mirëmbajnë në afatin e paraparë me nenin 22 të këtij vendimi;
- nëse nuk i përmbahen vendimit mbi kufizimin e shpenzimit të ujit të cilët nuk kryejnë instalimin e instrumentit matës, ujëmatësit ose nuk ndërtojnë kanalet rrjellëse apo gropat septike, nëse nuk ekziston kanalizimi publik për grumbullimin e ujërave të mbetur.

Shpenzimet për shkëputje dhe rilidhje në rrjetin e ujësjellësit, bie mbi kurrizin e konsumatorit.

IV SHFRYTËZIMI I OBJEKTEVE UJORE
Neni 32

Objektet ujore mund të shfrytëzohen për kënaqjen e nevojave jetësore në kushte të barabarta, në pajtim me Ligjin dhe këtë vendim.

Shfrytëzuesi i objekteve ujore përgjegjës për dëmin të cilin e shkakton ai vetë, anëtarët e familjes së tij, amvisërisë ose kafshët e tij ndaj objektit ujorë ose shkaktojnë ndryshime ne regjimin ujorë natyrorë apo të instaluar.
Neni 33

Sasitë ujore në gatishmëri nga objektet ujore shfrytëzohen në mënyrën më racionale dhe më ekonomike, duke bërë kujdes që sipas  mundësisë të furnizohet me sasinë e nevojshme të ujit numër sa më i madh i qytetarëve, e përderisa nuk ka sasi uji të mjaftueshme, relativisht kapaciteteve të disponueshme të ujit nga objekti ujorë.
Shfrytëzimi për pirje i ujit nga objektet ujore, për nevojat sanitare dhe për bagëti ka përparësi për shfrytëzimin e ujit për nevoja e tjera.
Uji nga objektet ujore të përcaktuara për pirje nuk mund të shfrytëzohet në qëllime të tjera dhe në mënyrë e cila do të ndikonte keq në sasinë dhe kualitetin e ujit.

Neni 34
Subjekti të cilit i janë besuar punët e menaxhimit dhe mirëmbajtjes dhe ujësjellësit rural dhe lokal dhe punët e furnizimit me ujë, me personin i cili kyçet në objektin ujorë përderisa plotëson kushtet e parapara, lidhë marrëveshje me të cilën do të përcaktohen të drejtat dhe detyrimet e ndërsjellëta. 

Kyçja nga paragrafi 1 i këtij neni do të miratohet me kush që sasitë e ujit mund të kënaqin nevojat, gjegjësisht nëse këtë e lejojnë kushtet teknike dhe nëse furnizimi me ujë nuk mund të zgjidhet në tjetër mënyrë racionale dhe ekonomike.
Neni 35
Shpenzimet e kyçjes i bartë konsumatori-dorëzuesi i ankesës, ndërsa mjetet e realizuara mbi këtë bazë janë të ardhurat e subjektit të cilit janë besuar punët e menaxhimit dhe mirëmbajtjes. 

V  KOMPENSIMI PËR UJIN E SHPENZUAR
Neni 36

Kompensimin për ujin e shfrytëzuar të ujësjellësit rural dhe lokal, sipas botëve të porositura, si dhe nga çezmet publike të ndërtuara në kaptash, gjegjësisht në rezervarët e ujësjellësit rural dhe lokal i paguan të gjithë konsumatorët subjektit të cilit janë besuar punët e menaxhimit dhe mirëmbajtjes së këtyre objekteve. 

Kompensimi nga paragrafi 1 i këtij neni  paguhet në 1m3 ujit të shpenzuar, i cili përcaktohet me çmimore në mënyrë dhe sipas procesit të paraparë me ligj të veçantë me të cilin rregullohet mbrojtja e konsumatorit dhe me vendim të posaçëm të Kuvendit të Komunës së Tuzit, me të cilin rregullohen elementet në bazë të cilave përcaktohet kompensimet në fushat e veprimtarive komunale.
Në çmimoren nga paragrafi 2 i këtij neni pëlqimin e jep Kuvendi i Komunës së Tuzit.
 
VI MBIKËQYRJA
Neni 37

Mbikëqyrjen mbi ekzekutimin e këtij vendimi, në kuadër të kompetencave të përcaktuara, e kryen organi i administratës lokale, kompetent për punët komunale dhe organi i administratës lokale kompetent për punët e zhvillimit të afarizmit.

Sigurimi i rendit komunal dhe mbikëqyrja komunale ndaj ekzekutimit të këtij vendimi kryhet nga polici komunal.

VII DISPOZITAT NDËSHKUESE

Neni 38
Me gjobë prej 150 deri në 10.000 euro  do të gjobitet  për shkelje personat juridik nëse:
- kryen ndërtimin ose rikonstruktimin e ujësjellësit rural dhe lokal pa përcaktimin e kushteve ujore paraprak dhe dhënies së lejes nga organi kompetent i Komunës së Tuzit për punën e dhënies së akteve ujore (neni 10),
- nuk ndërtojnë kanale kulluese dhe gropa septike të parapara përderisa nuk ekziston kanalizimi publik për shkak të grumbullimit të ujërave të mbetura (nen 15),
-  vë në funksion ujësjellësin rural dhe lokal para dhënies së lejes ujore  (neni 17),
- nuk kryen përmirësimin e instalimit dhe pajisjes për të cilin është i obliguar ta mirëmbajë në afat nga neni 22, 
- kryen hapjen dhe mbylljen e armaturave, instalimeve, hidrantëve dhe pajisjeve të tjera në ujësjellësin  rural dhe lokal, rezervarët dhe kaptazhat, përveç rasteve kur kjo është e domosdoshme me qëllim të parandalimit të dëmeve të përmasave të mëdhaja (neni 25),
- shfrytëzon ujërat nga ujësjellësi rural dhe lokal për qëllime të cilat nuk janë të parapara me lejen ujore (neni 26),
- ndërmerr çfarëdo lloj punësh apo aktivitetesh në afërsi të ujësjellësve rural dhe lokal me të cilët do të prishej regjimi i shfrytëzimit të ujit të tyre, i cili është i paraparë me lejen ujore (neni 27),
-kryen punimet në zonën e mbrojtjes sanitare të ujësjellësit rural dhe lokal të cilat mund të ndikojnë në dëmtimin e instalimeve dhe pajisjeve, si dhe në rregullsinë  sanitare të ujit (neni 28),
- ujin nga objekti ujor i cili është i paraparë për pirje e shfrytëzon për qëllime të tjera dhe në mënyrë i cili ndikon keq në sasinë dhe kualitetin e ujit (neni 33 paragrafi 3),
- kyçet në ujësjellësin rural ose lokal pa nënshkrimin e marrëveshjes  me subjektin të cilit i janë besuar punët e menaxhimit dhe mirëmbajtjes (neni 34),
- nuk kryen instalimin e ujëmatësit ose nuk ndërtojnë kanalet kulluese dhe gropat septike në afatin e paraparë (neni 42).

Për shkelje nga paragrafi 1 i këtij neni do të gjobitet personi fizik dhe personi përgjegjës në personin fizik me gjobë prej 20 deri në 1.000 euro. 

Për shkeljet nga paragrafi 1  i këtij neni do të gjobitet afaristi me gjobë prej 50 deri në 3.000 euro.

Neni 39

          Me shumën prej 150 deri në 10.000 euro do të gjobitet për shkelje shoqëria afariste të cilës i janë besuar punët e menaxhimit dhe mirëmbajtjes të ujësjellësit rural dhe lokal nëse:
- gjatë mirëmbajtjes dhe mbrojtjes së objekteve ujore nuk ndërmerr dhe realizon masat e nevojshme me qëllim të mbrojtjes së burimit për furnizim me ujë, rrjetit të ujësjellësit, pajisjeve dhe instalimeve në rrjetin e ujësjellësit deri te instrumenti matës përfshirë edhe instrumentin matës (neni 23).
- kryen punime të mbi ndërtimit dhe rikonstruktimit në ujësjellësin rural dhe lokal pa marrjen e lejes ujore nga organi i administratës së Komunës së Tuzit kompetent për dhënien e akteve ujore (neni 23),
-  nuk i lajmëron konsumatorët mbi ndërprerjen e pajisjes me ujë në mënyrë dhe në afate të parapara në dispozitat e nenit 29,
- nuk i lajmëron konsumatorët mbi kufizimin e shfrytëzimit të ujit, në mënyrë dhe në afate të parapara me dispozitat e nenit 30.

Për shkeljet nga paragrafi 1 i këtij neni do të gjobitet personi përgjegjës në shoqërinë afariste me gjobë prej 20 deri në 1.000 euro.
VIII DISPOZITAT KALIMTARE DHE PËRFUNDIMTARE
Neni 40

Ujësjellësit rural dhe lokale për të cilat është dhënë leja ujore i ndërmerr në menaxhim dhe mirëmbajtje shoqëria me përgjegjëse të kufizuar “komunalno/komunale” Tuzi (në tekstin e mëtejmë: shoqëria afariste).
Neni 41

Investitori që nuk e ka lejen ujore valide, është i obliguar që të njëjtën ta nxjerrë, gjegjësisht vazhdojë para se të marrë ujësjellësin rural dhe lokal. 

Nxjerrja, gjegjësisht vazhdimi i lejes ujore nga paragrafi 1 i këtij neni kryhet në pajtim me programin e veçantë të Komunës së Tuzit me të cilën rregullohet furnizimi me ujë i vendbanimeve rurale dhe të tjera të territorin e Komunës së Tuzit.
Me program nga paragrafi 2 i këtij neni përcaktohen edhe mjetet për pajisjen me lejen ujore, burimet financuese, bartësit e aktivitetit dhe afati i marrjes së ujësjellësve rural dhe lokal në menaxhim dhe mirëmbajtje në kuptim të nenit 40 të këtij vendimi.

Neni 42
Shfrytëzuesit e ujësjellësit rural ose lokal të cilët shoqëria afariste i ka marrë në menaxhim dhe mirëmbajtje dhe të cilët janë të kyçur në rrjetin e ujësjellësit pa instrument matës-ujëmatës dhe kanale kulluese dhe gropave septike, janë të obliguar që me shpenzimet e veta të bëjnë instalimin e tyre në afat të cilin e përcakton shoqëria afariste.                                                                    

Neni 43

Në pikëpamje të drejtave dhe obligimeve të konsumatorit në furnizimin me ujë në trevën rurale, të drejtat dhe obligimet e subjektit të cilit janë besuar punët e menaxhimit dhe mirëmbajtjes së objekteve ujore e të cilat nuk janë të rregulluara me këtë vendim, do të zbatohet rregullore e veçantë e Kuvendit të Komunës së Tuzit me të cilën  rregullohet furnizimi publik me ujë.                                                                     
Neni 44
Ky vendim hyn në fuqi ditën e tetë nga dita e publikimit në “Fletën zyrtare të MZ- dispozitat komunale”.

